Bæjarráð  Hveragerðisbæjar


Fundargerð 479. fundar


Ár 2008, fimmtudaginn 24. júlí  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Eftirfarandi fært til bókar:   
1. Bréf sem borist hafa frá:.

1.1. Alþingi frá 4. júlí 2008.

Í bréfinu eru kynntar þær breytingar sem gerðar hafa verið á drögum að nefndarálitum um frumvarp til skipulagslaga, frumvarp til laga um mannvirki og frumvarp til laga um breytingu á lögum um brunavarnir.  

Bæjarráð undrar sig á því að sjónarmið Hveragerðisbæjar um skipulagsgjald skuli ekki hafa hlotið hljómgrunn hjá umhverfisnefnd og felur bæjarstjóra að ræða við nefndarmenn. 

1.2. Áshamar ehf frá 14.júlí 2008.



Í bréfinu er spurst fyrir um hver endurgreiðsla byggingargjalda 

væri ef lóðinni Dalsbrún 9-11 yrði skilað til baka. 
Bæjarráð samþykkir að verðbæta greiðsluna miðað við vísitölu neysluverðs til verðtryggingar ef lóðinni yrði skilað.  Í gildandi samþykkt um byggingargjöld í Hveragerði kemur skýrt fram að leyfisgjöld og þjónustugjöld tæknideildar endurgreiðast ekki. Bæjarráð felur bæjarstjóra að kanna nánar lagalegan grundvöll endurgreiðsluákvæða leyfisgjalda og þjónustugjalda tæknideildar.   
1.3. Jóni Ragnarssyni og Gyðu Halldórsdóttur frá 22. júlí 2008.


Í bréfinu er sótt um greiðsluþátttöku Hveragerðisbæjar vegna 

kostnaðar við tónlistarnám.



Erindið samþykkt.

2. Fjárhagsleg málefni.

2.1. Umsókn um leikskóladvöl utan lögheimilissveitarfélags.



Í bréfinu er sótt um leikskóladvöl í Reykjavík fyrir barn sem 

nýlega fluttist til Hveragerðisbæjar.



Bæjarráð samþykkir að greiða umbeðinn kostnað þar til barnið 

fær leikskólavistun í Hveragerði. 

2.2. Minnisblað vegna Fagrahvamms frá 22. júlí 2008 



Í minnisblaði bæjarstjóra er farið yfir þær hugmyndir sem komið 

hafa fram varðandi verð og nýtingu á umræddri landsspildu.
Því miður hefur Hveragerðisbær ekki bolmagn til að ráðast útí jafn stóra fjárfestingu og hér um ræðir og því samþykkir bæjarráð tillögu bæjarstjóra um að viðræðum um kaup á umræddu landi verði hætt.  

3. Tæknileg málefni.

3.1. Garðyrkju- og blómasýning sumarið 2009.



Lagt fram minnisblað aðstoðarmanns skipulags- og 



byggingafulltrúa um "Garðyrkju- og blómasýningu í Hveragerði" 

sumarið 2009.

Í minnisblaðinu er sett fram hugmynd um fjölbreytilega og stóra blóma og garðyrkjusýningu sem endurvekja myndi sérstöðu Hveragerðisbæjar sem blómabæjar og styrkja stoðir garðyrkjunnar bæði með tilliti til garðyrkjunnar í Hveragerði sem og á landinu öllu.   Sýning sem þessi yrði sú fyrsta sinnar tegundar hér á landi  og gæti jafnvel orðið að reglulegum viðburði ef vel tekst til.  Fyrirmyndin er sótt til sýninga á borð við Chelsea flower show í London og Hampton Court flower show í Englandi.
Bæjarráð lýsir yfir ánægju með metnaðarfullar hugmyndir sem án vafa gætu orðið mikil lyftistöng fyrir bæjarlífið.  Bæjarráð felur aðstoðarmanni skipulags- og byggingafulltrúa í samvinnu við umhverfisnefnd að vinna áfram að hugmyndinni. 

3.2. Minnisblað um afnotarétt af lóðinni Breiðumörk 7.


Í minnisblaðinu koma fram tillögur um fyrirkomulag umræddrar 

lóðar heimili bæjarráð afnotin.  



Afgreiðslu frestað til næsta fundar.

4. Fundargerðir.

4.1. Skipulags- og bygginganefndar frá 1. júlí 2008.


Varðandi lið 2. samþykkir meirihluti bæjarráð eftirfarandi:

Bæjarráð skilur röksemdir skipulagsráðgjafa og afstöðu nefndarinnar varðandi stækkun lóða við Valsheiði. Bæjarráð telur hinsvegar, að vandlega athuguðu máli, að ekki sé þörf á að halda í það rými sem þarna myndast og hefur einnig í huga að minnka umhirðusvæði á vegum bæjarins og að þannig verður samræmi milli lóðalínu við Arnarheiði og Valsheiði. Bæjarráð fellst því á stækkun lóðanna í samræmi við óskir bréfritara.
Róbert Hlöðversson greiðir atkvæði á móti tillögu meirihluta sjálfstæðismanna með eftirfarandi bókun;

Erindi bréfritara var hafnað í skipulags- og byggingarnefnd og einróma samþykkt þar að fara að sérfræðiáliti Landforms ehf. og halda skipulagi svæðisins óbreyttu. Í rökstuðningi Landforms kemur m.a. fram að umrætt svæði gæti nýst sem lagnasvæði, snjóruðningssvæði og öryggissvæði fyrir íbúa. Einnig má benda á fordæmisgildi ákvörðunarinnar gagnvart öðrum bæjarbúum. Í þessu ljósi vekur það furðu að meirihluti sjálfstæðismanna skuli nú vilja fara gegn áliti nefndarinnar og samþykkja 

erindi bréfritara.


Róbert Hlöðversson


Varðandi lið 3. samþykkir bæjarráð eftirfarandi:



Bæjarráð hafnar erindi Atlantsolíu þar sem það samræmist ekki 

gildandi reglum um skilti í Hveragerði.



Róbert Hlöðversson lagði fram eftirfarandi bókun.


Undirritaður fagnar ákvöðrun meirihluta sjálfstæðismanna um að hafna umsókn Atlantsolíu um leyfi til að setja niður skilti á mön norðan við Suðurlandsveg. Jafnframt er þess vænst að öllum  öðrum fyrirtækjum í bæjarfélaginu verði gert að fara eftir í einu og öllu eftir samþykktum bæjarins um skilti. 



Róbert Hlöðversson


Fundargerðin að öðru leyti samþykkt samhljóða.

4.2. Menningar- og bókasafnsnefndar frá 16. júlí 2008.


Fundargerðin samþykkt samhljóða.

4.3. Dómnefndar um skipulag miðbæjar Hveragerðis frá 4. júlí 
2008.



Fundargerðin samþykkt samhljóða.

5. Verkfundagerðir.

5.1. Gatnagerð í Hveragerði 2008 "Bílastæði og göngustígar" frá 
7. júlí  2008.


Fundargerðin samþykkt samhljóða.
5.2. Gatnagerð í Hveragerði 2008 frá  7. júlí  og  17. júlí 2008.


Fundargerðirnar samþykktar samhljóða en þó ekki liður 4 úr fundargerð 17. júlí sem bíður frekari upplýsinga.
5.3. Hveragerði - Vallarhús  7. júlí 2008.


Fundargerðin samþykkt samhljóða
6. Fundargerðir til kynningar.

6.1. Sorpstöð Suðurlands frá 24. júní 2008.
6.2. Stjórn Atvinnuþróunarfélags Suðurlands frá 2. júlí 2008.

6.3. Aðalfundur Eignarhaldsfélags Suðurlands frá 11. apríl 2008
Fundargerð upp lesin og samþykkt. 

Fleira ekki gert og fundi slitið kl. 9:25

Eyþór H. Ólafsson, (sign.) 


Róbert Hlöðversson  (sign.)


Guðmundur Þór Guðjónsson, (sign)


Aldís Hafsteinsdóttir, (sign)


Helga Kristjánsdóttir, (sign)

